
„ DOMSKI ŽIVOT“ 

 

„Nikada nećete pronaći dugu, ukolite gledate dolje“. 

 Charlie Chaplin 

 

 



 
 
 
 
 
 
 

                                                                           KORISNICI PIŠU… 

PITAM SE, PITAM 

 

Ne tako davno porasla je i popularnost riječi agenda. Mi nepismeni kao i 

oni manje pismeni, pitali smo se: 

 “ Šta li to znači”? Čekali smo objašnjenje ali uzalud. Da pitamo nekoga 

stid nas. 

Malo njih ima rječnik stranih riječi, a koliko se njih zna njime služiti? 

Ima li ta riječ na našem jeziku. 

Jedne noći ja “usnih”, da ta riječ znači PODSJETNIK, sa bilješkama šta 

treba uraditi.  

E, moj gospodine Novaliću, rado bih te podsjetila šta treba da uradiš, ali 

ostavit ću to drugima, a nama neka je Bog na pomoći. 

 

 

                                                Odabrala: Borić Dževahira 

 

 

                                                                             

 

     KORISNICI PIŠU… 



   

  

 

OPREZNOST 

 

Niko, nikad nije dotakao, 

 kraj neba 

zbog toga oprezan 

treba biti. 

Kad se govori o 

nebeskom prostranstvu, 

o svemu što je 

nepoznato, 

ćutanje zna da bude, 

vrijednije nego zlato. 

Greške se teško ispravljaju, 

neke su nažalost kobne, 

posebno su opasne 

one koje su zlobne. 

 

                         Odabrala: Esma Arnautović 

 

 

 



 
 
 
 
 
 
 

POSJETA PJESNIKA MIRSADA BEĆIRBAŠIĆA 

 

Naš Centar, posjetio je pjesnik, publicista, prozni pisac i prevodilac  

Mirsad Bećirbašić. Rođen je 03.07.1953. godine. Diplomirao je na 

Filozofskom fakultetu u Sarajevu, odsjek filozofija i sociologija. Piše 

poeziju i prozu i prevodi djela sa francuskog jezika. Neke od njegovih 

najznačajnijih djela su: “Naušnice od trešanja”, “Ljiljan cvijet-

cvijetova”, “Bajka o ljiljanu”, “Škola baleta”, “Začarana oklagija”. 

Mirsad Bećirbašić trenutno radi na novom djelu, te je bio 

zainteresovan da mu naši korisnici prenesu najupečatljivije događaje iz 

svog života koje bi on mogao utkati u djelo. Grupa od desetak korisnika 

je provela ugodno poslijepodne evocirajući uspomene, i sjećajući se 

najznačajnijih i najljepših događaja iz svog života.   

Ovom prilikom se zahvaljujemo ovom vrsnom autoru, što je 

odabrao naš Centar i korisnike da upravo sa njima podijeli radost koju 

nosi objavljivanje nove knjige, i u kojoj naši korisnici iznose svoje 

radosti i tuge. Promocija knjige bi trebala biti uskoro. 

Ovom prilikom objavljujemo i jednu pjesmu Mirsada Bećirbašića, 

možda i jednu od njegovih najljepših i najpoznatijih protkanu u naše 

čitanke , a nosi naziv “ Naušnice od trešanja. 

 



   

  

 

 

                                   NAUŠNICE OD TREŠANJA 

 

Najljepše pristaju 

za tvoje lice, 

od trešanja 

naušnice. 

 

Dvije trešnje na jedno 

uho se vežu, 

dvije na drugo 

da drže ravnotežu. 



 
 
 
 
 
 
 

 

Kao da ti u kosi 

proljeće zvoni, 

kao da ti se u kosi 

crvene bomboni. 

 

Kao da su poljupci 

zastali u vazduhu, 

pa se njišu na ljuljačci 

obješenoj o uhu. 

 

A kad te igra ta 

umori djevojčice, 

otkineš trešnje 

i pojedeš naušnice. 

 

                                             Mirsad BećirbaŠić 

 

 



   

  

                    POSJETA ZEMALJSKOM MUZEJU 

 Naši korisnici  su imali priliku da posjete Zemaljski muzej, koji je 

na radost sviju doživio svoje ponovno otvorenje. U pratnji uposlenika, 

korisnici su imali priliku uživati u obilasku muzeja. 

Naročito su bili zainteresovani za prirodnjački dio muzeja, ali 

uživali su u cjelokupnom obilasku. Dio njih sjetio se svojih đačkih i 

studentskih dana, nakon kojih nisu posjetili muzej, tako da su zaista 

iskoristili ovu jedinstvenu priliku. 

Još jednom smo se uvjerili koliko je ogromno historijsko, kulturno, 

nacionalno i prirodno bogatstvo koje naša zemlja posjeduje, a koje često 

zaboravljamo. 

SLIKE SA POSJETE ZEMALJSKOM MUZEJU 

       

                                                             

        



 
 
 
 
 
 
 

 

  POSJETA HORA SEVDALIJE IZ CENTRA ZA ZDRAVO STARENJE 

Naš Centar posjetili su članovi hora Sevdalije, koji djeluje u sklopu 

Centra za zdravo starenje - Novo Sarajevo. Nasmijani, vedri i 

raspoloženi otpjevali su ali i zaigrali i zaplesali u prepunom klubu sa 

našim korisnicima. Interpretirali su neke od najpoznatijih naših pjesama, 

a prvo mjesto zauzelo je izvođenje nezaobilaznih sevdalinki. 

       SLIKE SA DRUŽENJA SA HOROM SEVDALIJE 

 

                                                



   

  

PROJEKAT UČENIKA SREDNJE ŠKOLE ZA 

OKOLIŠ I DRVNI DIZAJN U NAŠEM CENTRU 

 

Učenici ove srednje škole smjer stolar i hortikultura u saradnji sa 

svojim profesorima obradovali su naše korisnike jer su svojim vrijednim 

rukama popravili i ofarbali klupe u parku našeg Centra.   

 Nakon toga učenici su donijeli biljke koje su donirali i zasadili u 

parku našeg Centra. Sve biljke su izuzetno dekorativne, a izdvojićemo 

samo neke od njih: santoline, japanske suručice, lovor-višnja, forzicije, 

ribizle, japanski javor.         

 Još jednom se zahvaljujemo učenicima i profesorima ove srednje 

škole, koji su  boravak našim korisnicima u krugu Centra, učinili još 

ugodnijim i ljepšim. 

SLIKE 

 

 



 
 
 
 
 
 
 

 

 

DONACIJA NAŠEM CENTRU 

 

Gerontološkom centru u Sarajevu danas je dodijeljena medicinska 

oprema u vrijednosti 10.000 KM koju je osigurala kuvajtska 

humanitarna organizacija Al-Najat. Ceremoniji dodjele donacije 

prisustvovali su predstavnici Ambasade Kuvajta u BiH i Vakufske 

direkcije Islamske zajednice u BiH, u saradnji s kojima je osigurana 

donacija. 

 Donacija se sastojala od 30 madraca, šest toaletnih kolica i 

medicinskog materijala: 30 urinarnih kesa, 360 kutija za tablete i 200 

metara nesterilne gaze. Od srce se zahvaljujemo doniranoj opremi. 

 

 



   

  

                        Slike sa dodjele donacije 

 

 

 

 

 



 
 
 
 
 
 
 

POSJETE UČENIKA SREDNJE EKONOMSKE ŠKOLE 

 Naš Centar, su po ko zna koji put posjetili učenici Srednje 

ekonomske škole Sarajevo. U pratnji profesorice učenici su uz 

harmoniku izveli brojne pjesme, uz koje se zaigralo i zaplesalo. Pored 

toga počastili su naše korisnike slatkom, slatkišima i sokom. Na kraju je 

organizovana i tombola na kojoj su izvučena četiri naša korisnika 

osvojivši simbolične ali vrijedne nagrade, od učenika i njihovih 

profesora koji su i ovog puta sve obradovali.     

 Još jednom se srdačno zahvaljujemo Ekonomskoj školi i nadamo 

se skorom susretu. 

 

SLIKE POSJETE UČENIKA SREDNJE EKONOMSKE ŠKOLE

 



   

  

                                   Dobitnica nagradne 

igre bingo za ovaj mjesec je karaman razija.

 


